Чыбыклы авыл җирлеге башлыгы
Илфат Нуриәхмәт улы Гадершинның
2018 нче елның 7 аена эшләнгән  эш нәтиҗәләре буенча отчеты

һәм 2018 елның 5 аена планнары
Хөрмәтле Илнар Фанилович!

Чакырылган кунаклар!

Барыгызга да хәерле көннәр!
(Слайд №1)
     Бүгенге авыл халык җыенында без 2018 елның 7 аена район һәм җирле үзидарә тарафыннан башкарылган эшләргә, программалар үтәлешенә нәтиҗә ясап, 2018 елның калган 5 аена бурычлар турында фикер алышырбыз.
  ( Слайд №2,3,4.)  Безнең Чыбыклы авыл җирлеге составына 3 торак пункт Чыбыклы, Суык-Чишмә, Онбия авыллары керә. 
1.Халыкның саны буенча составы (Слайд №5)
     2018 нче елның 1 нче августына булган мәгълүматлар буенча Чыбыклы авыл җирлегендә 330 хуҗалык, шул исәптән 81 дача хуҗалыгы исәпләнә. Барлык халык саны – 704 кеше, 57 - мәктәпкәчә яшьтәге балалар, шуларның 10 сы балалар бакчасына йори, 41 - мәктәп укучылары, 201 пенсионер, 380 хезмәткә яраклы кеше яши. 
Җирлектә өлкән яшьтәге 2 ялгыз кеше, 22 инвалид, 2- Әфган сугышында катнашучы кеше яши. Күп балалы гаиләләр 6,  Бөек Ватан сугышында катнашучыларның толлары 3 кеше, тыл хезмәтчәннәре 30.
2018 елның 7 аенда  5 кеше теркәлгән, ә 20 кеше җирлегебездән киткән, яңа туган 3 сабый теркәлгән, 5 кеше бакыйлыкка күчкән.

(Слайд 6.)Халыкның төп мәшгульлек сферасы  слайдта күренә. 1 кеше биржада тора. Ул Онбия авылыннан  Салмин А.А.  «Мэфро» заводында эшләгән булган. Чирләү сәбәпле эштән китәргә мәҗбүр булган.      
2. Инфраструктура үсеше һәм хуҗалык эшчәнлеге.

Чыбыклы авыл җирлегендәге торак пунктларда 3 су куу башнясы эшләп тора. (Чыбыклыда – 2, Суык-Чишмәдә - 1).

Су үткәргеч торбаларның гомуми озынлыгы 21 км, электр челтәре 25 км, асфальт-бетон юл 4,5 км, каты өслекле юл 11,5 км, вак таш (щебенка) өслекле юл 3,5 км, грунтлы юл 3,5 км. 

Безнең җирлекнең 2 торак пункты даими газ белән тәэмин ителгән. Онбия авылына гына даими газ кермәгән (11 кеше). Аларга газ баллоннар белән заявка буенча кварталга 1 мәртәбә Түбәнкамагаз транспорты белән кайтарыла.

Торак пунктларда электр челтәренең техник торышы канәгатьләнерлек. 
3 мотопомпа бар. 4 янгын гидранты урнаштырылган, янгын шлангалары һәм көпшәләре бар. Җирлегебездә янгын чыгу куркынычсызлыгы теркәлмәде.
Чыбыклы авыл җирлегендә  инфраструктура үсеше һәм хуҗалык эшчәнлеге бугенгесе көндә тулысынча канәгатьләнерлек.
3. Шәхси ярдәмче хуҗалыклар буенча мәгълүмат

(Слайд № 7)
Шәхси хуҗалыкларда терлек азыгы хәзерләү буенча проблемалар булмады. Авыл җирендә яшәп, мал асрарга теләге булган барлык кешегә агрофирма тарафыннан ел саен печән, салам һәм ашлык бирелеп бара. Авыл җирлеге тарафыннан даими рәвештә ярдәм күрсәтелеп тора.    

3-8 сыер тотуга исәпләнгән сарай төзү өчен ярдәм программасында 2 гаилә катнашты һәм 200 000 сум күләмендә акча алуга ирештеләр. Бүгенге көндә Кулешовлар гаиләсе шул программада катнашу әчен документлар җыеп тапшырдылар.Алар  сарайларын төзү өстендә эшлиләр.
Республика бюджетыннан һәр савым сыерга 2000 сумнан, 2 сыеры булган гаиләгә 3000 сумнан, 3 һәм аннан да күбрәк сыер тоткан гаиләләргә 4000 сумнан, ана кәҗәләргә 1000 сумнан субсидия түләнде.

3 һәм аннан да артыграк сыерлары булган гаиләләргә районыбыз башлыгы Разиф Галиевич инициативасы белән саву аппаратлары ел саен тапшырылып бара. 
Авыл җирлеге бюджетын слайд та күрәсез.

4.  Авыл җирлеге бюджеты  (Слайд №8)
Авыл җирлекләре арасында үткәрелгән еллык эш нәтиҗәләре мониторингы буенча безнең авыл җирлеге беренче бишлектә. 
5. 2018 елда халыктан җыелган үзкерем (самообложение)
акчасы буенча мәгълүмат
(Слайд 9). 2018 елда Республиканың күп кенә районнарында һәм шул исәптән безнең районыбыз авыл җирлекләрендә үзара салым (самообложение) турында положение кабул ителеп, бюджетны тулыландыру өстендә эшләнелде. Барлыгы халыктан 139 000 сум акча җыелды. Халыктан жыелган һәр 1 сум акчага Республикадан  4 сум акча бирелә. Хөкүмәттәт җыелган акча белән 696 000 мең күләмендә акча җыелды. Әлеге программа  буенча тупланган акчага җирлектә түбәндәге эшләр башкарылып килә. 
 (Слайд10) Чыбыклы  авылыда балаларга 2 уен мәйданчыгы сатып алынды һәм урнаштырылды.
(Слайд 11) Суык-Чишмә авылында  күпергә таш салу өстендә эш башланды.
(Слайд12) Чыбыклы авылына Тукай һәм Советская урамнары арасындагы күпергә язгы ташу вакытында күперне алып китмәс өчен күтәртеп таш юл салынды.
(Слайд13) Чыбыклы авылы зиратларына 2 ал такта куелды.
(Слайд14) Яшьләр урамындагы балалар мәйданчыгы койма белән әйләндереп алынды.

(Слайд165) Онбия авылы чишмәсенә  яктырткыч куелачак.

(Слайд 16). «Хәния» һәм Тукай урамындагы чишмәләрне буяу һәм баскычларына ремонт ясалачак.
Узарасалымнан тыш эшлән эшләр.

1. Суык-Чишмә авылында су җитмәү сәбәпле өстәмә чистотник  урнаштырыру.

Эшләнәсе эшләр:

1.Чыбыклы авылына 3 гидрант кую. (Тукай, Советская урамнына 2не).
2.Суык-Чишмә авылына 1 гидрант.
Чыбыклы авылында ике балалар мәйданчыгын койма белән әйләндереп алу.
2018 елның ноябрендә үзарасалым кертү  буенча авыл җирлегендә тагын референдум үткәрәчәкбез. Барыгызны да референдумда актив катнашырга чакырам.  
6. Социаль сфера.
Чыбыклы авыл җирлеге территориясендә эшләп килүче:

(Слайд 17). - Муниципаль мәгариф бюджет учреждениесе «Чыбыклы төп белем бирү мәктәбе». Анда  укучы ___ белем алачак, аларга 13 педагог хезмәт күрсәтә. Район буенча мәктәпләр арасында рейтингта 11 урында тора. Шушы көннәрдә генә мәктәп спорт залының түбәсенә капиталь ремонт ясалды.
- Муниципаль мәгариф бюджет балалар учреждениесе «Салават күпере» балалар бакчасында 10 бала тәрбияләнә. 
      (Слайд18). Чыбыклы авылы мәдәният йортында белгечләр булмау сәбәпле бүгенге көндә техник хезмәткәрдән башка  эшләүчеләребез юк. 
(Слайд19)Чыбыклы һәм Суык-Чишмә авылларында  китапханәләр эшли. Аларда һәм Рәсәй почтасында коммуналь хезмәтләр өчен түләргә мөмкин.
(Слайд 20). Халыкка медицина ярдәмен Чыбыклы һәм Суык-Чишмә авылларындагы фельдшер-акушерлык пунктлары күрсәтә. 
(Слайд 21). - Авыл җирлегендә 2 кибет эшли., Суык-Чишмә һәм Онбия халкына Никулин, Шалафаев һәм Ливанова автолавкалары хезмәт күрсәтә. 
         (Слайд 22). Масса-күләм спортны җәелдерү өчен Чыбыклы авылында хоккей корды, футбол, баскетбол кырлары белән стадион, мәктәптә спортзал эшләп килә. Алар кирәкле спорт инвентарьләре белән җиһазландырылган.
(Слайд23). Районда һәм авыл җирлегендә даими рәвештә мәдәният чаралары үткәрелеп килде.Сабантуй, яңа ел, Җиңү бәйрәме, өлкәннәр көне, 8 март, әниләр бәйрәмнәрен үткәреп барабыз. 
(Слайд 24). Районыбызда берничә ел инде агрофирма һәм авыл җирлекләре арасында спорт ярышлары бара. Шул ярышларда катнашып, безнең авыл җирлеге  беренче өчлектә  барабыз. 
(Слайд 25). Узган ел спорт өлкәсендә ирешкән казанышлары өчен Чыбыклы авылына район башлыгы тарафыннан спорт мәйданчыгы төзелешенә 2 032 535 
сумлык Сертификат тапшырылган иде. Менә күреп торасыз бүгенге көндә спорт мәйданчыгын төзеп бетерделәр һәм ул тапшырылуга әзер.

 Быелгысы елны 3 егетебез Армия сафларыннан хәрби бурычларын үтәп кайтты. 
7. Халык белән эшләү.
     Авыл җирлеге башлыгы тарафыннан ел буена 13  граждан кабул ителгән.
     (Слайд 26). 2018 нче елнын беренче ярты еллыгында Чыбыклы авыл җирлегенең вәкиллекле органы тарафыннан 7 депутаттан торган депутат корпусы эшли.7 утырыш (заседание) үткәрелде. 
     Гражданнарның документлар һәм материаллар белән танышып бару мөмкинлеген тәэмин итү максатыннан чыгып 3 торак пункта 7 информацион стенд төзелгән. Аларда гражданнарның хокуклары һәм ирекләре турындагы материаллар даими урнаштырыла. Чыбыклы авыл җирлеге сайтында үзгәрешләр белән танышып торырга мөмкинлек бар. Электрон хезмәт күрсәтү 89% тәшкил итә.
 Яшьләр программасы буенча җирлектә ике йорт торгызылып килә.
8. Хокук саклау һәм куркынычсызлык.
Җәмәгать тәртибен саклау, торак пунктларда җәмәгать куркынычсызлыгын тәэмин итү белән полициянең участок уполномоченные Лукин Максим Петрович шөгыльләнә.

Һәр атнаның җомга һәм шимбә көннәрендә бюджет өлкәсендә эшләүче 15 кешедән торган ирекле халык дружинасы членнары җәмәгать тәртибен саклау графигы буенча дежурлык  итәләр.

Экстремизм һәм терроризмга каршы көрәш буенча әти-әниләр, укучылар арасында аңлату эшләре алып барыла, очрашулар үткәрелә. 
Ел азагына кадәр эшлисе эшләребез:
· Самообложение акчасына башлаган эшләрне тәмамлау;
· Урам утларын, юлларны карап тору;

· 9 сентябрьдә авыл җирлеге  депутатлары сайлавы үткәрү;

· Ноябрь аенда референдум үткәрү;
Әммә  ничек кенә булмасын без бергәләп авыл  җирлеген матуррак һәм яхшырак, ә анда яшәүчеләрнең тормышын уңайлырак итү өстендә эшләргә 
тиеш. Күп әйберләр үзебездән тора.Әмма ләкин безнең арабызда авыл җирлеге кагыйдәләренә буйсынмаучы кешеләр дә бар. Теләсә кайда чүп ташлап,терлекләрен иректә йөртүчеләр.Ләкин аларның берничәсе административ җаваплылыкка тартылдылар. Аларга штраф салынды.Бу эш алга таба да дәвам итәчәк.Арабызда шулай ук налоглар һәм су, чүп түккән  
өчен  вакытында түләмәүче әҗәтле гаиләләр дә бар.Бер көн су булмаса да шау-гөр киләбез, әллә кайларга барып җитәбез. Ләкин үзебезнең бурыч турында уйламыйбыз. Якын көннәрдә ул әҗәтләрне түләп бетерүегез сорала.
Авылны төзекләндерүдә, зиратларны чистартуда актив катнашучыларга, ярдәм итүчеләргә зур рәхмәт белдереп үтәсем килә. Барыгызга да ныклы сәламәтлек һәм рух күтәренкелеге телим!
                                         Игътибарыгыз өчен зур рәхмәт!
